
備急千金要方 

妊娠諸病第四-第二漏胞 

原文 

治妊娠下血如故，名曰漏胞，胞干便死方︰  

生地黃半斤， 咀，以清酒二升，煮三沸，絞去滓服之，

無時，能多服佳。（姚大夫加 黃雌雞一頭，治如食法，崔氏

取雞血和藥中服之。）  

治妊娠血下不止，名曰漏胞，血盡子死方︰  

乾地黃，搗末，以三指撮，酒服，不過三服。  

又方 生地黃汁一升，以清酒四合，煮三四沸，頓服，

不止頻服。  

又方 乾薑（二兩） 乾地黃（四兩）  

上二味治下篩，以酒服方寸匕，日再，三服。 

  
 


